Խուզարկության եւ առգրավման վերաբերյալ ամփոփ շարադրված կետեր

Խուզարկություն իրականացնող խմբեր
Դերը. Խուզարկություն իրականացնող խումբ
Ձեր խմբին արդեն հանգամանորեն ներկայացվել է, թե ինչպես իրականացնել կասկածելի տարածքների խուզարկություն` կիրառելով ձեր անձնական փորձը եւ այն գիտելիքները, որոնք ձեռք եք բերել այս շաբաթ տեղի ունեցած վերապատրաստման դասընթացի ժամանակ:
Նախնական տեղեկություններ
Սա սցենարի վրա հիմնված վարժանք է, համաձայն որի դուք ստացած եք լինելու հրահանգավորում հանցագործության վերաբերյալ, եւ ձեր խումբը մի շարք հարցումներ է կատարած լինելու կասկածյալին հայտնաբերելու ուղղությամբ:
Կասկածյալի տվյալներն են՝
· Անուն՝ Թավաբ Սախր Մարուն
· Ծննդյան ամսաթիվ՝ 1985 թվականի նոյեմբերի 29
· Երկիր՝ Կիպրոս
· Բնակության վայր՝ Հիլթոն հյուրանոց, Բաթումի
Ձեր թիմը ստացած է լինելու խուզարկության թույլտվություն, եւ դուք մտնելու եք մեկ սենյականոց համար՝ ապացույցներ որոնելու նպատակով:
Այս սցենարի կանոնները
· Խուզարկության ամսաթիվը եւ ժամը համարվում են ձեր կողմից խուզարկության իրականացման ամսաթիվը եւ ժամը:
· Խուզարկության այս վարժանքը նախատեսված է ձեր խմբի կողմից իրականացվելու համար. խուզարկությունը կանցկացվի միայն ձեր թիմի անդամներ հանդիսացող, ներկա գտնվող անձնակազմի մասնակցությամբ:
· Բացառություն է կազմում միայն այն դեպքը, երբ դուք սենյակում հայտնաբերում եք կասկածյալի (կասկածյալների) եւ ցանկանում եք, որ նրանք հեռացվեն. կարելի է ենթադրել, որ ոստիկանության այլ ծառայողներ սպասում են դրսում եւ կտեղափոխեն կասկածյալին ոստիկանության բաժին: Կասկածյալը (կասկածյալները) սենյակից հեռացվելուց հետո չեն կարող վերադառնալ:
· Չեք կարող զանգահարել փորձագետի կամ պահանջել նրա ծառայությունը:
· Կարիք չկա ներս մտնելիս որեւէ ուժ գործադրելու, դուռը կողպված չէ:
· Չպետք է որեւէ ֆիզիկական ուժ գործադրել այն անձանց նկատմամբ, որոնք կարող են գտնվել ներսում:
· Դասընթացավարը սենյակում կլինի՝ միայն որպես այս վարժանքի դիտորդ. նրանց կողմից որեւէ օգնություն ոչ մի կերպ չի ցուցաբերվի:
· Ձեզ հարկավոր չէ պարկերի մեջ դնել իրեղեն ապացույցները եւ պիտակավորել դրանք, այլ հարկավոր է օգտագործել միայն ձեզ տրամադրված պիտակները. նույնականացրեք իրեղեն ապացույցը եւ հանձնեք այն ձեզ համար ապացույցների հարցերով նշանակված ծառայողին, որն այն կգրանցի եւ գրանցումն ավարտելուց հետո այն կտեղավորի դռան մոտ դրված դատարկ արկղում: Պահանջվում է կազմել ապացույցների ցանկ:

